
Isu keselamatan digital dalam kalangan kanak-kanak 
semakin mendapat perhatian apabila penggunaan 
gajet dan internet yang tidak terkawal telah menjadi 

sebahagian daripada rutin harian mereka. 

Prihatin dengan isu ini, Wan Saidatul Nasuha Wan 
Maizon, graduan Fakulti Sains Pentadbiran dan 
Pengajian Polisi, menjalankan penyelidikan doktor 
falsafah di UiTM yang memfokuskan kepada isu 
cyber sex addiction dalam kalangan kanak-kanak di 
Semenanjung Malaysia.

“Kanak-kanak hari ini begitu terdedah dengan internet 
dan gajet. Tanpa kesedaran untuk golongan ini, mereka 
boleh terjerumus dalam ketagihan yang membawa 
padah pada diri mereka sendiri,” ujar beliau. 

Baginya, membina kesedaran sejak awal amat 
penting bagi melindungi generasi muda 
daripada kesan-kesan negatif dunia digital.

Kejayaan Wan Saidatul menjadi lebih 
bermakna apabila beliau mencatat 
rekod sebagai graduan sulung fakulti 
yang berjaya menukar pengajian 
daripada peringkat Sarjana ke 
PhD, menamatkannya dalam 
tempoh yang ditetapkan atau 
Graduated on Time (GOT) 
sekaligus menerima Anugerah 
Penyelidikan Cemerlang.

Bagi beliau,seorang 
graduan Doktor Falsafah 
memikul tanggungjawab dan 
peranan yang besar terhadap 
masyarakat. 

“Kita buat penyelidikan, kita dapat maklumat yang 
lebih mendalam yang boleh kita kongsi dengan 
orang lain. Dari situ, pengalaman dan kepakaran kita 
boleh membantu orang lain menyesuaikan diri dalam 
kehidupan mereka masing-masing”, jelasnya lagi. 

“Pelajaran sangat penting. Hal ini juga menjadi salah 
satu sebab saya pilih kajian tentang kanak-kanak, 
kerana mereka inilah generasi kita yang akan datang. 
Jadi, mereka sangat penting untuk pembangunan dan 
kesejahteraan negara”.

Pendapat beliau mengenai kebolehpasaran graduan, 
beliau sendiri telah membuktikan bahawa graduan 
UiTM sentiasa mendapat tempat di industri. Seusai 

mengumpul data PhD, beliau terus memohon 
jawatan pensyarah di Management and Science 

University (MSU). “Alhamdullilah, saya dapat 
jawatan ini. Dan saya rasa kebolehpasaran 
UiTM ini sangat dipandang dalam industri. 
Jadi jangan risau, apa - apapun rezeki di 
tangan Allah”. 

Dengan seluruh pencapaiannya dalam 
bidang akademik serta sumbangan 

penyelidikannya, Wan Saidatul 
Nasuha membuktikan dirinya 
bukan hanya seorang graduan, 
tetapi juga sebagai suara yang 
cuba untuk memperjuangkan 
kesedaran demi membela 
generasi digital kita untuk masa 
depan negara. 

